
ᖃᐅᔨᒪᔾᔪᑎᖃᕐᓂᖅ ᐱᓕᕆᐊᕆᔭᐅᔪᓂ 
ᐅᖃᐅᓯᕐᒥᑦ ᐃᓕᓐᓂᐊᖅᑎᔾᔪᑕᐅᔪᖅ 
ᐊᑐᐊᒐᕐᓂᑦ
ᐃᓛᒃᑰᖅᑐᖅ ᐊᑐᖅᑕᐅᑲᐃᓐᓇᕐᓂᐊᖅᑐᖅ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᐱᖁᔭᖅ ᐋᖅᑭᒃᑕᐅᓚᐅᖅᑐᖅ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᐱᕕᖃᖅᑎᑦᑎᔪᒪᓪᓗᑎᒃ 
ᐱᐊᓂᒃᓯᓂᐊᖅᑎᓪᓗᒋᑦ ᕿᒥᕐᕈᓂᕐᒥᒃ ᐅᖃᐅᓯᕐᓂᒃ ᐃᓕᓴᐃᔾᔪᑕᐅᔪᑦ 
ᒪᓕᒋᐊᓕᖏᓐᓂᑦ. ᒪᕐᕉᖕᓂ ᐅᖃᐅᓯᓕᖕᓄᑦ ᐃᓕᓐᓂᐊᖅᑎᑦᑎᓂᖅ 
ᐊᒻᒪᓗ ᐃᓄᐃᑦ ᐅᖃᐅᓯᖓ ᐱᔾᔪᑕᐅᖃᑕᐅᖕᒪᑦ 
ᐃᓕᓐᓂᐊᖅᑐᓕᕆᔾᔪᓯᑦᑎᓐᓂ. ᑖᒃᑯᐊ ᐱᔾᔪᑕᐅᓪᓗᑎᒃ, 
ᐃᓱᒪᓕᐅᕆᓂᖅ  ᐅᖃᐅᓯᕐᒧᑦ ᐃᓕᓐᓂᐊᕐᓂᓕᕆᓂᕐᒨᖓᔪᑦ 
ᑐᓴᐅᒪᑎᑦᑎᑎᐊᕆᐊᖃᓪᓚᕆᒃᑲᑕ ᓄᓇᓕᐅᔪᓂ.

ᐃᓕᓐᓂᐊᕐᓂᓕᕆᔨᒃᑯᑦ ᑐᓴᓚᐅᖅᑐᑦ ᒪᓕᒐᓕᐅᖅᑎᓂᑦ 
ᑕᐃᓐᓇ ᐱᖁᔭᒃᓴᖅ 25, ᐊᒻᒪᓗ ᓄᑖ ᐃᓕᓐᓂᐊᕐᓂᓕᕆᓂᕐᒧᑦ 
ᐱᖁᔭ ᑐᓴᕆᐊᕐᕕᐅᑎᓪᓗᒍ ᑕᐃᒫᔅᓴᐃᓐᓇᖅ ᐱᖁᔨᓇᑎ. 
ᐃᓕᓐᓂᐊᕐᓂᓕᕆᔨᒃᑯᑦ ᑐᓴᓚᐅᖅᑐᑦ ᑎᒍᒥᐊᖅᑎᐅᖃᑕᐅᔪᓂᑦ 
ᐱᓕᕆᖃᑎᒋᔭᑦᑎᓐᓂᑦ, ᐅᖃᖃᑎᒌᖕᓂᐅᔪᖅ ᑐᓴᕆᐊᕐᓂᐅᔪᖅ 
ᓄᓇᓕᖕᒥᐅᓂᑦ ᐱᖃᖅᑎᐅᖃᑕᐅᔪᓂᓘ ᐱᒻᒪᕆᐅᓂᖓᓂᒃ 
ᐱᓕᕆᐊᕆᔭᐅᓪᓗᐊᖅᖢᓂᓗ ᐱᔾᔪᑎᖃᑦᑎᐊᖅᑐᒃᑯᑦ.

ᑖᒃᑯᐊ ᓇᓗᓇᐃᖅᑕᐅᓯᒪᔪᑦ ᖃᐅᔨᒪᓗᒋᑦ, ᐃᓱᒪᒋᓗᒋᑦ 
ᐱᒻᒪᕆᐅᓂᖏᑦ ᐊᑐᓕᖅᑎᑕᐅᔪᑦ ᐊᒃᑐᐃᓂᖃᖅᑐᑦ 
ᐊᑕᐅᓯᐅᙱᑦᑐᓂ ᐅᖃᐅᓯᖅᑕᕐᓂᒃ ᐃᓕᓐᓂᐊᕐᕕᑦᑎᓐᓂᑦ 
ᐊᔾᔨᐅᙱᑦᑐᓂᒡᓗ ᐊᒃᓱᕈᕐᓇᖅᑐᓂᒃ ᖃᓄᖅ ᐅᖃᐅᓰᑦ 
ᐃᓕᓴᐃᔾᔪᑕᐅᔪᑦ ᐋᖅᑭᒃᓯᒪᓂᖏᑦ ᐃᓕᓐᓂᐊᕈᑕᐅᕙᒃᑐᑦ 
ᐊᑐᖅᑕᐅᕙᖕᒪᖔᑦ ᐊᑐᓂ ᐃᓕᓐᓂᐊᕐᕕᖕᓂ ᓄᓇᓕᖕᓂᓗ, 
ᐃᓕᓐᓂᐊᕐᓂᓕᕆᔨᒃᑯᑦ ᐊᑐᓕᖅᑎᑦᑎᖔᕈᒪᓕᓚᐅᖅᑐᑦ ᓄᑖᕐᒥᒃ 
ᐅᖃᐅᓰᑦ ᐃᓕᓐᓂᐊᕐᑎᑦᑎᔾᔪᑕᐅᓂᐊᖅᑐᑦ ᒪᓕᒃᑕᐅᔭᕆᐊᓕᖏᓐᓂᑦ 
ᑲᒪᒋᔭᖃᕐᓂᐊᖅᑐᑎᒃ ᐱᓕᕆᖃᑎᒌᓕᖅᓵᓕᖃᑦᑕᓕᑎᑦᑎᓂᕐᒥᒃ, 
ᐅᖃᖃᑎᒌᖕᓂᖃᓚᐅᙱᒃᑲᓗᐊᖅᑎᓪᓗᒋᑦ ᓄᓇᓕᐅᔪᓂ.

ᐃᓚᖓ A − ᐱᕙᓪᓕᐊᓂᕆᔭᖓ ᐅᖃᐅᓯᕐᒥᑦ 
ᐃᓕᓐᓂᐊᖅᑎᔾᔪᑕᐅᔪᖅ ᒪᓕᒃᑕᐅᔭᕆᐊᓖᑦ

ᖃᓄᐃᓕᖓᓕᕐᓂᖏᑦ ᐱᓕᕆᐊᕆᔭᐅᔪᑦ  
ᒪᓕᒡᓗᒍ ᐃᓛᒃᑰᖅᑐᖅ ᐊᑐᖅᑕᐅᑲᐃᓐᓇᕐᓂᐊᖅᑐᑦ ᐅᖃᐅᓯᖅ 
ᐃᓕᓴᐃᔾᔪᑕᐅᔪᒧᑦ ᐱᖁᔭᖅ ᔫᓂ 2022−ᒥᑦ, ᐃᓕᓐᓂᐊᕐᓂᓕᕆᔨᒃᑯᑦ 
ᐸᕐᓇᐸᓪᓕᐊᓚᐅᖅᐳᑦ ᑎᒍᒥᐊᖅᑎᐅᖃᑕᐅᔪᓂᑦ ᑲᑎᖃᖃᑦᑕᓂᕐᒥᒃ 
ᑐᕌᒐᖃᖅᖢᑎᒃ ᐱᕙᓪᓕᐊᓂᖃᖅᑎᑦᑎᒃᑲᓐᓂᕈᒪᓪᓗᑎᒃ 
ᐊᑕᖐᑦᑎᐊᖅᑐᓂᑦ ᐅᖃᖃᑎᒌᖕᓂᕐᒧᑦ ᐸᕐᓇᐅᒻᒥᒃ 
ᓴᖅᑭᑦᑎᔾᔪᑕᐅᓂᐊᖅᑐᒥᒃ ᐅᖃᐅᓰᑦ ᐃᓕᓐᓂᐊᕐᑎᑦᑎᔾᔪᑕᐅᓂᐊᖅᑐᑦ 
ᒪᓕᒃᑕᐅᔭᕆᐊᓕᖏᓐᓂᑦ.

ᑕᒪᓐᓇ ᐃᑲᔪᖅᓱᕐᓂᐊᕐᓗᒍ ᐱᓕᕆᐊᕆᔭᐅᔪᖅ, 
ᐱᓕᕆᕝᕕᒃ ᐊᖏᖃᑎᒌᒍᑎᒃᑯᑦ ᑳᓐᑐᕌᒃᑯᑦ 
ᑐᓴᖅᑎᑦᑎᕙᓪᓕᐊᔪᓕᕆᔨᖃᓕᓚᐅᖅᑐᑦ DPRA Inc−ᓂᑦ, ᐊᒻᒪᓗ 
ᖃᐅᔨᒃᑲᐃᔨ/ᐊᐅᓚᑦᑎᔨ ᐱᑦᓯᐅᓛᖅ ᕙᐃᕗ.  ᑖᓐᓇ ᑐᕌᒐᕆᔭᐅᔪᖅ 
ᑲᑎᙵᓕᖅᑎᑦᑎᓂᕐᒥᒃ ᐃᓕᓐᓂᐊᕐᓂᓕᕆᓂᕐᒧᑦ ᐱᓕᕆᖃᑎᒌᓂᒃ; 
ᑭᒡᒐᖅᑐᐃᔨᖏᑦ ᐃᓕᓐᓂᐊᖅᑐᓕᕆᔨᒃᑯᑦ ᓄᓇᕘᒥ, ᐊᒻᒪ ᓄᓇᕗᑦ 
ᑐᙵᕕᒃ ᑎᒥᖓᑦ, ᐃᓚᖃᖅᖢᑎᒃ ᐃᓕᓐᓂᐊᕐᓂᓕᕆᔨᒃᑯᑦ ᐊᒻᒪᓗ 
ᐃᓕᖅᑯᓯᓕᕆᔨᒃᑯᑦ ᐱᓕᕆᔨᒻᒪᕆᖏᓐᓂᒃ ᐅᓪᓘᖕᓄᑦ ᒪᕐᕉᖕᓄᑦ 
ᑲᑎᒪᓂᖃᕐᓂᐊᖅᑎᓪᓗᒋᑦ.   

ᑐᕌᒐᕆᔭᐅᔪᑦ ᑲᑎᒪᔪᓂᒃ, ᐋᖅᑭᒃᑕᐅᓯᒪᔪᖅ ᐅᑐᐱᕆ 12 ᐊᒻᒪᓗ 13, 
2022-ᒥ ᐃᒪᐃᓐᓂᐊᖅᑐᑎᓪᓗ:

	z ᐃᑲᔪᖅᓱᐃᓗᑎᒃ ᐱᓕᕆᐊᕆᔭᐅᔪᓂᑦ ᐱᓕᕆᕝᕕᐅᑉ 
ᐱᓕᕆᔨᖃᑎᖏᑕᓗ ᑎᒋᒥᐊᖅᑎᖏᑕᓗ ᐊᑦᑐᐊᓂᖃᖅᑐᓂ 
ᑐᓴᕆᐊᕐᕕᐅᓂᐊᖅᑐᓂ ᐱᔾᔪᑎᖃᖅᑐᓂ ᐅᖃᐅᓰᑦ 
ᐃᓕᓴᐃᔾᔪᑕᐅᔪᑦ ᒪᓕᒃᑕᐅᔭᕆᐊᓕᖏᓐᓂᑦ.

	z ᐱᓕᕆᖃᑎᒌᑦ ᐱᕕᖃᖅᑎᓪᓗᒋᑦ ᐃᓱᒪᒋᔭᖏᓐᓂᒃ 
ᐅᖃᐅᓯᖃᕈᓐᓇᕐᓗᑎᒃ, ᐱᖔᕈᒪᔭᖏᓐᓂᒃ ᐃᓱᒫᓗᒋᔭᖏᓐᓂᓪᓗ 
ᐊᒃᑐᐊᓂᖃᖅᑐᓂᒃ ᐅᖃᖃᑎᒌᖕᓂᐅᔪᓄᑦ ᐊᓯᔾᔨᖅᑕᐅᔪᒧᑦ 
ᐅᖃᐅᓰᑦ ᐃᓕᓴᐃᔾᔪᑕᐅᔪᑦ ᒪᓕᒃᑕᐅᔭᕆᐊᓕᓐᓂ. 

	z ᐱᕕᖃᖅᑎᓪᓗᒋᑦ ᐱᓕᕆᖃᑎᒌᑦ ᓇᓗᓇᐃᖅᓯᓂᕐᒥᒃ 
ᐱᕙᓪᓕᐊᓂᕆᔭᐅᔪᓂ ᐸᕐᓇᐅᑕᐅᓯᒪᔪᒥ ᓴᖅᑭᑦᑐᖅᐸᓪᓕᐊᔪᓂ 
ᑲᔪᓯᑎᑦᑎᕙᓪᓕᐊᓂᕐᒧᑦ ᐅᖃᖃᑎᒌᖕᓂᐅᔪᓂ ᐊᒃᑐᐊᓂᖃᖅᑐᓂ 
ᐊᓯᔾᔨᖅᑕᐅᓂᖓᓂᑦ ᑖᒃᑯᐊ ᐅᖃᐅᓰᑦ ᐃᓕᓴᐃᔾᔪᑕᐅᔪᑦ 
ᒪᓕᑦᑕᐅᔭᕆᐊᓕᖏᑦ.

ᑕᑯᓐᓇᒐᕆᔭᐅᓚᐅᖅᑐᑦ ᐃᒪᐃᑦᑑᓚᐅᐳᑦ:

	z ᓴᖅᑭᑕᐅᓂᖓ ᑐᑭᓯᓇᑦᑎᐊᖅᑐᒥ ᐊᑕᖐᑦᑎᐊᖅᑐᒥᓪᓗ 
ᐱᕙᓪᓕᐊᓂᖃᖅᑎᑕᐅᒃᑲᓐᓂᖅᑐᓂ ᐅᖃᖃᑎᒌᖕᓂᕐᒧᑦ 
ᐸᕐᓇᐅᒻᒥ ᓯᕗᒻᒧᐊᒃᐸᓪᓕᐊᓂᐊᕐᒪᑕ ᐱᕙᓪᓕᐊᓂᖃᖅᑎᓪᓗᒋᑦ 
ᓄᑖᕐᒥᒃ ᐅᖃᐅᓰᑦ ᐃᓕᓴᐃᔾᔪᑕᐅᔪᑦ ᒪᓕᒃᑕᐅᔭᕆᐊᓖᑦ. 

	z ᐊᖏᖃᑎᒌᖕᓂᖅ ᐱᓕᕆᖃᑎᒌᖕᓂ ᑎᒥᐅᔪᓂ 
ᐃᑲᔪᖅᓱᐃᖃᑎᒌᖕᓂᕐᒧᑦ ᐅᖃᖃᑎᒌᖕᓂᐅᔪᓂ ᐱᔾᔪᑎᖃᖅᑐᓂ 
ᕿᒥᕐᕈᔭᐅᓂᖏᓐᓄᑦ ᑖᒃᑯᐊ ᐅᖃᐅᓰᑦ ᐃᓕᓴᐃᔾᔪᑕᐅᔪᑦ 
ᒪᓕᒃᑕᐅᔭᕆᐊᓖᑦ

	z ᓄᐊᑦᑎᓗᑎ  ᑐᓴᐅᒪᔾᔪᑎᒃᓴᓂᑦ ᑎᑎᕋᖅᑕᐅᒋᐊᕐᖓᕆᐊᓕᖕᓂᒃ 
ᐅᖃᐅᓰᑦ ᐃᓕᓴᐃᔾᔪᑕᐅᔪᑦ ᒪᓕᒃᑕᐅᔭᕆᐊᓕᓐᓂ 
ᐅᖃᖃᑎᒌᖕᓂᕐᒧᑦ ᐸᕐᓇᐅᑎᓂᒃ. ᐱᓗᐊᖅᑐᒥ:

	{ ᓇᓗᓇᐃᖅᓯᕙᓪᓕᐊᓂᖅ ᐱᓕᕆᖃᑎᒌᖑᔪᓂ 
ᑎᒍᒥᐊᖅᑎᐅᖃᑕᐅᔪᑦ ᐋᖅᑭᒃᓱᐃᓂᐊᕐᓗᑎᒃ ᐃᓚᖏᓐᓂᒃ 
ᐅᖃᖃᑎᒌᖕᓂᐅᔪᓂᑦ.

	{ ᓇᓗᓇᐃᖅᓯᓂᖅ ᐊᖏᕈᑎᖃᕐᓂᒥᓪᓗ ᑖᒃᑯᓇᙵᑦ 
ᐅᖃᖃᑎᒌᖕᓂᐅᕙᒃᑐᓂᒃ (ᓲᕐᓗ, ᐱᓗᐊᙳᐊᖅᑐᒥ ᓇᓕᐊᑦ 
ᐋᖅᑭᒃᓯᒪᓂᖏᑦ ᑖᒃᑯᓇᙵᑦ ᒪᓕᑦᑕᐅᔭᕆᐊᓕᓐᓂ 
ᓇᓗᓇᐃᖅᑕᐅᔪᓐᓇᖅᑐᓂᒃ ᐅᖃᖃᑎᒌᖕᓂᖃᖅᑎᓪᓗᒋᑦ, 
ᓲᕐᓗ ᐅᖃᐅᓰᑦ ᐃᓕᓴᐃᔾᔪᑕᐅᔪᑦ ᐋᖅᑭᒃᓱᖅᑕᐅᓯᒪᓂᖏᑦ).  

	{ ᓇᓗᓇᐃᖅᓯᓂᖅ ᐊᖏᕈᑎᖃᕐᓂᒥᓪᓗ ᐅᖃᖃᑎᒌᖕᓂᕐᒧᑦ 
ᓴᖅᑭᑉᐸᓪᓕᐊᔪᑦ/ᐊᑐᖅᑕᐅᔭᕆᐊᖃᕐᓂᖏᑦ ᐊᒃᑐᐊᓂᓖᓪᓗ 
ᐱᕕᖃᖅᑎᑕᐅᓂᐅᔪᑦ. 

ᐃᓕᓐᓂᐊᕐᓂᓕᕆᔨᒃᑯᑦ ᓂᕆᐅᒋᔭᖃᖅᑐᑦ ᒪᓕᒐᓕᐅᖅᑎᓂ 
ᖃᐅᔨᒃᑲᐃᖃᑦᑕᕐᓂᐊᕐᓂᕐᒥᓂᒃ ᖃᓄᐃᓕᐅᖅᐸᓪᓕᐊᔭᖏᓐᓂᑦ ᐊᒻᒪᓗ 
ᖃᓄᐃᓕᐅᕐᓂᐊᕐᒪᖔᑕ ᐱᓕᕆᐊᑦᑕ ᐱᕙᓪᓕᐊᓂᖓᓂ ᑖᔅᓱᒧᖓ 
ᐅᖃᐅᓰᑦ ᐃᓕᓴᐃᔾᔪᑕᐅᔪᑦ ᒪᓕᒃᑕᐅᔭᕆᐊᓕᓐᓄᑦ.

ᐃᓕᓐᓂᐊᕈᑎᒃᓴᓄᑦ 
ᐱᕙᓪᓕᐊᑎᑦᑎᓂᕐᒧᑦ 
ᐱᓕᕆᐊᖑᓯᒪᔪᑦ
ᐃᓕᓐᓂᐊᕐᓂᓕᕆᔨᒃᑯᑦ ᓴᖅᑭᑦᑎᕙᓪᓕᐊᔪᒪᔪᑦ ᒪᕐᕉᓐᓂᒃ 
ᐅᖃᐅᓯᖃᕐᓂᕐᒧᑦ ᐃᓕᓐᓂᐊᕐᓂᕐᒥᒃ ᓄᓇᕗᒻᒥᐅᓕᒫᓄᑦ 
ᐃᓕᓐᓂᐊᕆᐊᖅᓯᒪᔪᓄᑦ. ᐃᓕᓴᖅᓯᔪᓐᓇᕐᓂᖅ ᐱᓪᓚᕆᒃᑐᓂᑦ 
ᐊᒃᓱᕈᕐᓇᕐᓂᖏᓐᓂᒡᓗ ᑖᔅᓱᒪ ᑐᕌᒐᕆᔭᐅᔫᑉ, ᐱᓕᕆᕝᕕᖕᒥᐅᑦ 
ᐸᕐᓇᐅᑎᓕᐅᖅᓯᒪᔪᑦ ᐅᖃᐅᓯᕐᓄᑦ ᐃᓕᓴᐃᔾᔪᑕᐅᔪᓄᑦ 
ᐊᑐᓕᖅᑎᑦᑎᓂᕐᒥᒃ ᐊᑯᓂᐅᔪᒃᑯᑦ ᐊᑐᖅᐸᓪᓕᐊᔭᑦᑎᒍᑦ. 

ᐱᓕᕆᕝᕕᖕᒥᐅᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᐸᕐᓇᐅᒻᒥᑦ, 
ᑲᒪᒋᔭᖃᐃᓐᓇᕐᓂᐊᖅᐳᒍᑦ ᐃᓄᐃᑦ ᐅᖃᐅᓯᖓᑕ 
ᐊᑐᖅᑕᐅᕙᓪᓕᐊᓂᖏᓐᓂᒃ ᐃᓕᓐᓂᐊᕐᕕᖕᓂᒃ ᐊᑐᖅᑐᓂᒃ 
ᒫᓐᓇ ᐊᑐᖅᑕᐅᔪᓂ ᐃᓕᓐᓂᐊᕈᑎᒃᓴᓂᑦ, ᐱᔾᔪᑎᒃᓴᓂᑦ, 
ᐱᓕᒻᒪᒃᓴᕐᓂᕐᒧᓪᓗ ᐊᑐᖅᑕᐅᔪᒃᓴᓂᒃ.

ᓄᓇᕗᒻᒥ ᒪᕐᕉᖕᓂᒃ ᐅᖃᐅᓯᓕᖕᓂᒃ ᐃᓕᓐᓂᐊᖅᑎᑦᑎᓂᖓ 
ᒪᓕᒃᑐᖅ ᐃᓕᓐᓂᐊᕈᑎᒃᓴᓂᑦ ᒪᓕᒃᑐᓂ, ᑐᙵᕕᖃᖅᖢᓂᓗ 
ᐃᓄᐃᑦ ᐅᖃᐅᓯᖏᓐᓂᑦ, ᐊᒻᒪ ᐃᓄᐃᑦ ᐃᓕᖅᑯᓯᖓᓂᑦ. ᒫᓐᓇ, 
ᓄᓇᕗᒻᒥ ᐃᓕᓐᓂᐊᕐᓂᓕᕆᔩᑦ ᐅᓄᖅᑐᓂᒃ ᐊᒃᓱᕈᕈᑎᖃᖅᑐᑎᒃ, 
ᐃᓚᒋᔭᐅᓪᓗᓂ ᐅᓄᙱᓗᐊᕐᓂᖏᑦ ᐃᓄᒃᑐᑦ ᐅᖃᓪᓚᒍᓐᓇᖅᑐᑦ 
ᐃᓕᓴᐃᔩᑦ. ᓄᓇᕗᑦ ᒐᕙᒪᖓ ᐱᓕᕆᐊᖃᖅᐸᓪᓕᐊᖏᓐᓇᖅᑐᑦ 
ᑕᒪᑐᒥᖓ ᓈᓴᐅᑎᖏ ᖁᕝᕙᕆᐊᖅᓯᓇᓱᒃᖢᑎᒃ, ᓴᖅᑭᑕᐅᓂᖏᑦ 
ᐅᓄᕐᓂᖅᓴᑦ ᐃᓕᖅᑯᓯᕐᒧᑦ ᐊᒃᑐᐊᓂᖃᕐᓂᖅᓴᑦ ᐃᓕᓐᓂᐊᕈᑎᒃᓴᑦ, 
ᐃᑲᔪᖅᓱᖅᑕᐅᑦᑎᐊᕐᓗᑎ ᖃᐅᔨᓴᕈᑕᐅᔭᕆᐊᓕᖕᓂᒃ 
ᐱᔾᔪᑎᒃᓴᓂᒡᓗ, ᐱᐅᓯᕚᓪᓕᕈᑕᐅᓇᔭᖅᑐᒥᒃ ᒫᓐᓇᐅᔪᖅ 
ᐊᑐᖅᑕᐅᔪᓂ ᐃᓄᒃᑐᑦ, ᐃᑲᔪᕈᑕᐅᔪᓐᓇᖅᑐᓂᓗ 
ᐃᖃᓇᐃᔮᑖᖅᑎᑦᑎᓂᕐᓂᒃ  ᐃᖃᓇᐃᔭᐃᓐᓇᖅᑎᑦᑎᓂᕐᓂᒡᓗ 
ᒪᕐᕉᖕᓂ ᐅᖃᐅᓯᓕᖕᓄᑦ ᐃᓕᓴᐃᔨᓄᑦ.

ᐃᓚᖓ B − ᐱᕙᓪᓕᐊᑎᑕᐅᓂᖓ ᐊᑐᓕᖅᑎᑕᐅᓂᖓᓗ 
ᐃᓕᓐᓂᐊᒐᒃᓴᑦ ᐃᓄᐃᑦ ᐅᖃᐅᓯᖓᒍᑦ

ᓄᓇᕗᒻᒥ ᐃᓕᓐᓂᐊᕈᑎᒃᓴᐃᑦ
ᓄᓇᕗᒻᒥᑦ ᐃᓕᓐᓂᐊᕈᑎᒃᓴᑦ ᐋᖅᑭᒃᓱᖅᑕᐅᓯᒪᔪᑦ ᐅᑯᑎᒎᓇᖅ 
ᒪᓕᒃᖢᑎᒃ ᒪᓕᒃᑕᐅᔪᒃᓴᓂᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᒃ: 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ 

ᐅᖃᐅᓯᓕᕆᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ ᐃᓕᓐᓂᐊᕈᑎᒃᓴᓪᓗᐊᑕᐅᔪᑦ 
ᑲᒪᒋᔭᖃᖅᑐᓂ ᐱᓕᕆᖃᑎᒌᖕᓂᕆᔭᐅᔪᓂ ᑐᓴᐅᒪᖃᑦᑕᐅᑎᓂᕐᓂᒃ 
ᐅᖃᓪᓚᒋᐅᖅᓴᓂᕐᒥᒡᓗ, ᐃᓱᒪᑐᓗᓂ ᓴᓇᐅᒐᓕᕆᔪᓐᓇᑦᑎᐊᕐᓗᓂ, 
ᐃᓱᒪᑐᓗᓂ ᐃᓱᒪᒃᓴᖅᓯᐅᕐᓂᖃᕈᓐᓇᑦᑎᐊᕐᓗᓂᓗ. ᑲᒪᒋᔭᖃᕐᓂᕆᔭᖏᑦ 
ᐃᓚᖃᖅᑐᑦ ᐃᓕᓐᓂᐊᖅᑎᑦᑎᔨᓂᑦ, ᐃᓐᓇᕐᓂᑦ, ᓄᓇᓕᖕᓂ 
ᓴᓇᙳᐊᑎᓂ/ᑎᑎᕋᐅᔭᖅᑎᓂ, ᐅᖃᐅᓯᓕᕆᔨᓂᒡᓗ, ᐃᓚᖃᖅᖢᓂᓗ 
ᐅᑯᓂᖓ ᐃᓕᓐᓂᐊᕈᑎᒃᓴᓂᑦ:

	z ILA – ᐃᓄᒃᑐᑦ ᐅᖃᐅᓯᓕᕆᓂᖕᒧᑦ ᐃᓕᓐᓂᐊᕈᑎᒃᓴᑦ

	{ ILA1: ᐃᓄᒃᑎᑐᑦ ᐅᖃᐅᓯᓕᕆᓂᖅ, ᐅᖃᐅᓯᕐᖓᐅᑦ – 
ᐃᓕᓐᓂᐊᕈᑎᒃᓴᐃᑦ ᐃᓕᓐᓂᐊᖅᑎᓄᑦ ᐊᔪᙱᑦᑎᐊᖅᑐᓄᑦ 
ᐃᓄᒃᑐᑦ 

	{ ILI: ᐃᓄᒃᑐᑦ ᐅᖃᐅᓯᓕᕆᓂᕐᒥᑦ ᐃᓚᓕᐅᔾᔨᓂᖅ – 
ᐅᖃᐅᓰᑦ ᐊᑐᓕᖅᑎᑕᐅᒃᑲᓐᓂᕐᓂᖏᑦᑕ ᐃᓕᓐᓂᐊᕈᑎᒃᓴᖏᑦ 
ᐃᓕᓐᓂᐊᖅᑎᓄᑦ ᐃᓕᓐᓂᐊᒃᑲᓐᓂᕈᒪᔪᓄᑦ 
ᓴᙱᒃᑎᒋᐊᕈᒪᔪᓄᓪᓗ ᐃᓄᒃᑐᑦ ᐊᔪᙱᓐᓂᕆᔭᖏᓐᓂᒃ

	{ IL2: ᐃᓄᒃᑐᑦ ᐅᖃᐅᓯᒃᑲᓐᓂᖓ – ᐃᓕᓐᓂᐊᕈᑎᒃᓴᑦ 
ᐃᓕᓐᓂᐊᖅᑎᓄᑦ ᐃᓕᑦᑎᕙᓪᓕᐊᔪᓄᑦ ᐃᓄᒃᑐᑦ 
ᖃᓪᓗᓈᑑᖅᑐᓂᑦ ᐃᓕᓐᓂᐊᖅᑕᐅᔪᓂᑦ (ᐆᒃᑑᑎᒋᓗᒍ, 
ᐃᖃᓗᖕᓂ ᑲᖏᖅᖠᓂᕐᒥᓗ)

	z ELA – ᖃᓪᓗᓈᑐᑦ ᐅᖃᐅᓯᓕᕆᓂᕐᒧᑦ ᐃᓕᓐᓂᐊᕈᑎᒃᓴᑦ 

	{ ELA1: ᖃᓪᓗᓈᑑᕆᐅᖅᓴᔾᔪᑏᑦ, ᐅᖃᐅᓯᕐᖓᐅᑦ – 
ᐃᓕᓐᓂᐊᕈᑎᒃᓴᑦ ᖃᓪᓗᓈᑑᕈᓐᓇᑦᑎᐊᖅᑐᓄᑦ 

	{ EL2: ᖃᓪᓗᓈᑐᑦ ᐅᖃᐅᓯᒃᑲᓐᓂᖓ – ᐃᓕᓐᓂᐊᕈᑎᒃᓴᑦ 
ᐃᓕᓐᓂᐊᖅᑎᓄᑦ ᐅᖃᐅᓯᒃᑲᓐᓂᖃᖅᑐᓄᑦ ᖃᓪᓗᓈᑐᑦ 
(ᐆᒃᑑᑎᒋᓗᒍ ᖁᓪᓕᕐᒥᑦ, ᐃᓚᓕᐅᔾᔨᓂᖅ, ᐃᓄᐃᑦ 
ᐅᖃᐅᓯᖏᓐᓄᑦ ᐃᓕᓐᓂᐊᖅᑕᐅᔪᓂᑦ)

	z ᓴᓇᐅᒐᓕᕆᓂᕐᒧᑦ ᐃᓕᓐᓂᐊᕈᑎᒃᓴᑦ

ᓄᓇᕗᓯᐅᑎᑦ ᐃᓕᓐᓂᐊᖅᑕᐅᔪᒃᓴᑦ

ᓄᓇᕗᓯᐅᑎᑦ ᐃᓕᓐᓂᐊᖅᑕᐅᔪᒃᓴᑦ ᐃᓚᓕᐅᔾᔭᐅᓯᒪᔪᑦ 
ᐃᓕᓐᓂᐊᕈᑎᒃᓴᓪᓗᐊᑕᑦ ᐱᖅᑯᓯᕐᒨᖓᔪᑦ, ᐃᓕᖅᑯᓯᕐᒧᑦ, 

ᐱᐅᓯᕆᔭᐅᕙᓚᐅᖅᑐᑦ, ᓄᓇᓕᕆᓂᕐᒥᑦ, ᐊᕙᑎᑦᑎᓐᓂᒃ ᖃᐅᔨᓴᕐᓂᕐᒥᑦ, 
ᓄᓇᓕᖕᓂ, ᑮᓇᐅᔭᓕᐅᕈᑎᒃᓴᓂᑦ, ᒫᓐᓇᐅᔪᖅ ᖃᓄᐃᓐᓂᐅᔪᓂᑦ, 
ᓄᓇᕐᔪᐊᕐᒥ ᐱᕙᓪᓕᐊᔪᓂᒡᓗ. ᐃᓕᓐᓂᐊᖅᑏᑦ ᐃᓕᑦᑎᕙᓪᓕᐊᓂᐊᖅᑐᑦ 
ᓄᓇᕘᑉ ᒥᒃᓵᓄᑦ ᐊᒃᑐᐊᓂᓪᓗᐊᑕᖏᓐᓂᒡᓗ ᑲᓇᑕᓕᒫᒥ ᓄᓇᕐᔪᐊᕐᒥ 
ᐊᒻᒪᓗ ᓄᓇᕐᔪᐊᕐᒥ ᐱᔾᔪᑎᖏᓐᓂᒃ. ᑲᒪᒋᔭᖃᕐᓂᕆᔭᖏᑦ ᐃᓚᖃᖅᑐᑦ 
ᐃᓕᓐᓂᐊᖅᑎᑦᑎᔨᓂᑦ, ᐃᓐᓇᕐᓂᑦ, ᓄᓇᓕᖕᓂ ᖃᐅᔨᒪᔨᑕᕐᓂᒃ, 
ᐃᓚᖃᖅᖢᓂᓗ ᐅᑯᓂᖓ ᐃᓕᓐᓂᐊᕈᑎᒃᓴᓂᑦ:

	z ᓄᓇᕐᔪᐊᓕᕆᓂᖅ ᐃᓕᓐᓂᐊᕈᑎᒃᓴᐃᑦ

ᐊᐅᓚᔮᖅᑐᑦ ᐃᓕᓐᓂᐊᖅᑕᐅᔪᒃᓴᑦ

ᐊᐅᓚᔮᖅᑐᑦ ᐃᓕᓐᓂᐊᖅᑕᐅᔪᒃᓴᑦ ᐃᓚᓕᐅᔾᔭᐅᓯᒪᓪᓗᐊᑕᖅᑐᑦ 
ᐃᓕᓐᓂᐊᕈᑎᒃᓴᓂᑦ ᑲᒪᒋᔭᖃᖅᑐᓂᑦ ᐃᓅᓯᖃᑦᑎᐊᕋᓱᐊᕐᓂᕐᒥᑦ, 
ᐊᑦᑕᕐᓇᖅᑕᐃᓕᒪᓂᕐᒥᑦ, ᐃᓂᒋᔭᐅᔪᓂᒡᓗ ᐃᓄᒋᐊᒃᑐᓂ. ᑎᒥᒃᑯᑦ, 
ᐃᓅᖃᑎᒌᖕᓂᒃᑯᑦ, ᐃᒃᐱᒋᔭᒃᑯᑦ, ᐱᖅᑯᓯᑎᒍᓪᓗ ᖃᓄᐃᙱᑦᑎᐊᕐᓂᖅ; 
ᑐᕌᒐᕆᔭᒥ ᐋᖅᑭᒃᓱᐃᓂᖅ; ᐊᑭᓕᖅᓱᖅᑕᐅᙱᒃᑲᓗᐊᕐᓗᑎᒃ 
ᐃᑲᔪᕐᓂᒃᑯᑦ; ᐊᑦᑕᕐᓇᖅᑕᐃᓕᒪᓂᖅ; ᐊᓐᓇᐅᒪᓂᕐᓗ ᐃᓕᓐᓂᐊᕈᑎᒃᓴᑦ 
ᐃᓗᐊᓃᑦᑐᑦ. ᑲᒪᒋᔭᖃᕐᓂᕆᔭᖏᑦ ᐃᓚᖃᖅᑐᑦ ᐃᓕᓐᓂᐊᖅᑎᑦᑎᔨᓂᑦ, 
ᐃᓐᓇᕐᓂᑦ, ᓄᓇᓕᖕᓂ ᖃᐅᔨᒪᔨᑕᕐᓂᒃ, ᐃᓚᖃᖅᖢᓂᓗ ᐅᑯᓂᖓ 
ᐃᓕᓐᓂᐊᕈᑎᒃᓴᓂᑦ:

	z ᖃᓄᐃᙱᑦᑎᐊᕐᓂᕐᒧᑦ ᑎᒥᒧᓪᓗ ᐃᖃᐃᓕᓴᕐᓂᕐᒧᑦ 
ᐃᓕᓐᓂᐊᕈᑎᒃᓴᐃᑦ

ᐃᖅᑲᖅᑲᐅᒃᑲᕆᖕᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ

ᐃᖅᑲᖅᑲᐅᒃᑲᕆᖕᓂᕐᒧᑦ ᐃᓕᓐᓂᐊᖅᑕᐅᔪᒃᓴᑦ 
ᐃᓕᓐᓂᐊᕈᑎᒃᓴᓪᓗᐊᑕᓐᓃᑦᑐᑦ ᑲᒪᒋᔭᖃᖅᑐᑦ 
ᓇᓗᓇᐃᖅᓯᔾᔪᑎᒋᕙᒃᑕᑦᑎᓐᓂᒃ ᐱᐅᓯᕚᓪᓕᕈᑎᒋᕙᒃᑕᑦᑎᓐᓂᒡᓗ 
ᓄᓇᕐᔪᐊᑦᑎᓐᓄᑦ. ᓇᐃᓴᐅᓯᕆᔾᔪᑕᐅᔪᑦ, ᖃᐅᔨᓴᖅᑕᐅᔭᕆᐊᓕᖕᓂ 
ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᕐᓗ, ᐋᖅᑭᒋᐊᕈᑎᒃᓴᓕᕆᔪᓐᓇᕐᓂᖅ, 
ᓄᑖᓂᒃ ᓴᖅᑭᑦᑎᓂᖅ ᐊᓯᔾᔨᕈᑕᐅᓂᐊᖅᑐᓄᑦ, ᐱᓕᕆᔾᔪᑎᓕᕆᓂᖅ, 
ᐱᔪᓐᓇᐅᑎᓕᕆᓂᕐᒧᑦ ᓴᓇᐅᒐᓕᕆᓃᓪᓗ ᐱᓕᕆᐊᕆᔭᐅᖃᑦᑕᕐᓂᐊᖅᐳᑦ. 
ᑲᒪᒋᔭᖃᕐᓂᕆᔭᖏᑦ ᐃᓚᖃᖅᑐᑦ ᐃᓕᓐᓂᐊᖅᑎᑦᑎᔨᓂᑦ, 
ᐃᓐᓇᕐᓂᑦ, ᓄᓇᓕᖕᓂ ᖃᐅᔨᒪᔨᑕᕐᓂᒃ, ᐃᓚᖃᖅᖢᓂᓗ ᐅᑯᓂᖓ 
ᐃᓕᓐᓂᐊᕈᑎᒃᓴᓂᑦ:

	z ᓈᓴᐅᓯᕆᓂᖅ

	z ᖃᐅᔨᓴᖅᑐᓕᕆᓂᖅ

	z ᐃᖅᑲᓇᐃᔮᓂᑦ ᐱᓕᕆᔾᔪᑎᓂᓪᓗ ᖃᐅᔨᓴᕐᓂᖅ  

	z ᐱᔪᓐᓇᐅᑎᓕᕆᓂᕐᒧᑦ ᓴᓇᐅᒐᓕᕆᓂᖅ

ᐃᓕᓐᓂᐊᕈᑎᒃᓴᓄᑦ ᐱᕙᓪᓕᐊᑎᑦᑎᓂᕐᒧᑦ ᐱᕙᓪᓕᐊᓂᖓ ᐅᓪᓗᒥᒧᑦ
ᐃᓕᓐᓂᐊᕈᑎᒃᓴᑦ ᐱᕙᓪᓕᐊᓂᖏᑦ ᐊᑐᓕᖅᑎᑕᐅᓂᖏᓪᓗ 
ᑎᑎᕋᕐᓂᑐᐃᓐᓇᐅᙱᑦᑐᖅ ᐃᓕᓐᓂᐊᕈᑎᒃᓴᓂᑦ. 
ᐃᒪᐃᒋᐊᖃᕐᒥᒻᒪᑦ ᓴᖅᑭᖅᑕᐅᓗᑎ ᖃᐅᔨᓴᐅᓴᐅᑎᐅᓂᐊᖅᑐᑦ 
ᐊᒻᒪᓗ ᑕᒻᒪᓯᒪᔪᖅᓯᐅᕈᓐᓇᐅᑏᑦ ᓇᓕᒧᒃᑲᓗᐊᕐᒪᖔᑕᓗ   
ᐃᓕᓐᓂᐊᕈᑎᒃᓴᐅᒐᔭᖅᑐᓄᑦ, ᓴᓇᔭᐅᔭᕆᐊᖃᖅᖢᑎᒃ ᓴᖅᑭᑕᐅᓗᑎᒡᓗ 
ᐱᔾᔪᑎᒃᓴᑦ ᐊᒻᒪ ᐃᓕᓐᓂᐊᖅᑏᑦ ᐱᓕᕆᔾᔪᑎᒋᔭᖏᓐᓂᒃ 
ᐅᖃᐅᓯᖅᑕᓕᒫᓂᑦ, ᐱᕙᓪᓕᐊᓂᖃᕆᐊᖃᖅᑐᑦ ᐃᓕᓴᐃᔩᑦ 
ᐃᑲᔫᑎᒃᓴᖏᓐᓂᒃ ᐊᔪᕆᖅᓲᔾᔨᓂᕐᒧᑦ, ᐃᓚᖃᖅᖢᓂᓗ 
ᓴᖅᑭᑕᐅᓂᖏᓐᓂᒃ ᐃᑲᔫᑎᒃᓴᓂᒡᓗ ᐱᓕᒻᒪᒃᓴᕐᓂᕐᒧᑦ ᐃᑲᔪᖅᓱᐃᓂᕐᒧᑦ 
ᐃᓕᓴᐃᔨᓂᑦ ᐊᑐᓕᖅᑎᑦᑎᕙᓪᓕᐊᑎᓪᓗᒋᑦ ᓄᑖᓂᒃ ᐃᓕᓐᓂᐊᕈᑎᒃᓴᓂᑦ. 
ᐱᓕᕆᐊᒃᓴᓕᒫᑦ ᖁᓛᓂᑦ ᒪᓕᓪᓗᐊᑦᑐᐃᓐᓇᐅᒋᐊᖃᖅᐳᑦ, 
ᑭᖑᓕᕇᒃᑕᑦᑎᐊᕐᓗᑎᒡᓗ. ᐃᓱᒪᒋᓗᒍ ᐱᓕᕆᐊᕆᔭᐅᔭᕆᐊᖃᕐᓂᖓ 
ᐊᑐᓕᖅᑎᑕᐅᑦᑎᐊᕐᓗᓂ ᓄᑖᖑᔪᖅ ᓄᓇᕗᒻᒥ ᓴᓇᔭᐅᓯᒪᔪᖅ, 
ᐱᖅᑯᓯᑎᒍᑦ ᐅᖃᐅᓯᓕᕆᓂᕐᓗ ᐊᒃᑐᐊᓂᖃᖅᑐᓂ ᐃᓕᓐᓂᐊᕈᑎᒃᓴᓂ, 
20-ᓄᑦ ᐊᕐᕌᒍᓄᑦ ᑲᔪᓯᒋᐊᖅᐸᓪᓕᐊᓂᒃᓴᖓ ᐸᕐᓇᐅᑎᓕᐊᖑᓯᒪᔪᖅ 
ᐃᓕᓐᓂᐊᕐᓂᓕᕆᔨᒃᑯᓐᓂᑦ ᑎᑭᑕᐅᓇᓱᐊᖅᑐᓂᑦ.  

ᐊᕐᕌᒍᕆᓵᖅᑕᑦᑎᓐᓂᑦ ᐊᓂᒍᖅᐸᓪᓕᐊᔪᓂᑦ, 
ᐊᒃᓱᕈᕐᓇᓵᕋᓗᐊᖅᑎᓪᓗᒋᑦ ᓄᕙᒡᔪᐊᕐᓇᖅ-19−ᖑᔪᑦ, 
ᐃᖅᑲᓇᐃᔭᖅᑎᖁᑎᖃᑦᑎᐊᙱᒃᑲᓗᐊᖅᑎᓪᓗᒋᓪᓗ, 
ᐃᓕᓐᓂᐊᕈᑎᒃᓴᑦ ᐱᕙᓪᓕᐊᓂᖏᑦ ᑲᔪᓯᑎᑕᐅᓪᓗᑎᒃ 
ᐅᖓᕙᕆᐊᖅᑕᐅᕌᕐᔪᒃᓯᒪᒐᓗᐊᖅᖢᑎᒃ ᐱᓕᕆᐊᖏᑦᑕ 
ᐋᖅᑭᒃᓱᖅᓯᒪᓂᖏᑦ. ᐃᓕᓐᓂᐊᕐᓂᓕᕆᔨᒃᑯᑦ ᐊᒃᓱᕈᕐᓗᑎᒃ 
ᐱᓕᕆᐊᖃᐃᓐᓇᕐᓂᐊᖅᑐᑦ ᐱᕕᖃᖅᑎᑦᑎᓗᑎᒡᓗ, ᐊᐅᓚᔪᓐᓇᐅᑎᓂᒃ, 
ᑮᓇᐅᔭᓂᒡᓗ ᐱᕙᓪᓕᐊᕈᑕᐅᓂᐊᖅᑐᓂᒃ ᓄᓇᕗᒻᒥ ᓴᓇᔭᐅᔪᓂ 
ᐃᓕᓐᓂᐊᕈᑎᒃᓴᓂ ᐱᕕᒃᓴᖃᖅᑎᑕᐅᔪᓕᒫᑎᒍᑦ. 

ᐊᑖᓂ ᐱᕕᒃᓴᑦ ᐃᓕᓐᓂᐊᕈᑎᒃᓴᓪᓗᐊᑕᑦ ᐱᕙᓪᓕᐊᓂᖏᑦ ᐊᕐᕌᒍ 
ᑎᓴᒪᑦ ᐃᓗᐊᓂ, ᐃᓚᒋᓗᒋᑦ ᐱᓕᕆᐊᕆᔭᐅᕙᓪᓕᐊᓕᓚᐅᖅᑐᑦ 
ᓴᖅᑭᑕᐅᓚᐅᙱᓐᓂᖓᓂᑦ ᓄᑖᖅ ᐃᓕᓐᓂᐊᕐᓂᓕᕆᓂᕐᒧᑦ ᐱᖁᔭᖅ.   

2018-2020

	z ᑲᑎᒪᖃᑎᖃᕐᓂᖅ ᐃᓐᓇᕐᓂᒃ ᐃᓕᓐᓂᐊᖅᑎᑦᑎᔨᓂᒡᓗ ᐊᕐᕕᐊᓂ, 
ᐃᖃᓗᖕᓂ, ᐸᖕᓂᖅᑑᒥ, ᑲᖏᖅᖠᓂᕐᒥᓗ 

	z ᑲᓇᑕᒥᐅᑦ ᖃᓄᐃᓕᐅᖅᐸᒻᒪᖔᑕ ᓇᓗᓇᐃᖅᑕᐅᓂᖏᑦ  
ᒥᑭᔫᑕᐅᓂᖅᐹᓂ ᖁᕝᕙᓯᖕᓂᓕᖕᓄᑦ 6-ᒧᑦ ᐃᓕᓐᓂᐊᕈᑎᒃᓴᑦ 
ᑲᓇᑕᓕᒫᒥᑦ 

	z ᐱᓕᕆᖃᑎᖃᕐᓂᖅ ᑲᑎᒪᔨᕋᓛᖑᔪᓂ ᐅᖃᐅᓯᓕᕆᓂᕐᒥᑦ 
(ᐅᖃᐅᓯᓕᕆᓂᖅᐊᒻᒪᓗ ᓴᓇᔪᓕᕆᓂᕐᒥᒃ ᐃᓕᓐᓂᐊᕐᓂᖅ), 
ᐊᐅᓚᔮᖅᑐᑦ (ᐃᖃᐃᓕᓴᕐᓂᖅ, ᐃᓅᓯᖃᑦᑎᐊᕋᓱᐊᕐᓂᕐᒧᑦ, 
ᖃᓄᐃᙱᑦᑎᐊᕐᓂᕐᓗ) ᐊᒻᒪ ᓄᓇᕗᓯᐅᑏᑦ (ᐃᓅᓯᓕᕆᓂᖅ)

	z ᐱᕙᓪᓕᐊᓂᖃᕐᓂᖅ ᓄᑖᒥᒃ ᓄᓇᕗᒻᒥ ᐃᓕᓐᓂᐊᕈᑎᒃᓴᓂᑦ 
ᓇᓗᓇᐃᖅᑕᐅᓯᒪᔪᓂ ᐃᓄᐃᑦ ᖃᐅᔨᒪᔭᑐᖃᖏᑦ 
ᐃᓕᓐᓂᐊᕈᑎᒃᓴᖏᓐᓂᑦ 

	z ᐱᕙᓪᓕᐊᓂᖃᕐᓗᑎᒃ ᑎᑎᕋᖅᑕᐅᒋᐊᕐᙵᖅᑐᓂᑦ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ, ᐅᖃᐅᓯᕐᙵᐅᒻᒧᑦ (ILA1) ᐃᓄᒃᑐᓪᓗ 
ᐅᖃᐅᓯᒃᑲᓐᓂᕐᒧᑦ (IL2) ᐃᓕᓐᓂᐊᕈᑎᒃᓴᓂᒃ ᒥᑭᔫᑕᐅᓂᖅᐹᓂ 
ᖁᕝᕙᓯᖕᓂᓕᖕᓄᑦ 6−ᒧᑦ

	z ᐱᒋᐊᕐᙵᕐᓂ ᖃᐅᔨᓴᕐᓂᖃᕐᓗᑎᑦ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ, 
ᐅᖃᐅᓯᕐᙵᐅᒻᒧᑦ (ILA1) ᐃᓄᒃᑐᓪᓗ ᐅᖃᐅᓯᒃᑲᓐᓂᕐᒧᑦ (IL2) 
ᐃᓕᓐᓂᐊᕈᑎᒃᓴᓂᒃ ᓄᓇᕗᒻᒥ ᐃᓕᓐᓂᐊᕐᕕᖕᓂᑦ 

2020-2021

	z ᑎᒍᒥᐊᖅᑎᐅᖃᑕᐅᔪᑦ ᑲᑎᒪᓂᖏᑦ ᓄᓇᕗᒻᒥ ᐃᓕᓴᐃᔨᓂᑦ 
ᐱᔾᔪᑎᖃᖅᑐᓂᒡᓗ ᐱᓕᕆᔨᒻᒪᕆᖕᓂᒃ. ᑖᒃᑯᐊ ᑲᑎᒪᓂᐅᓚᐅᖅᑐᑦ 
ᖃᕋᓴᐅᔭᒃᑯᑦ ᐅᖃᓘᑎᒃᑯᓪᓘᓐᓃᑦ ᐱᔾᔪᑎᒋᓪᓗᒍ ᓄᕙᕐᔪᐊᕐᓇᖅ-19.

	z ᐱᕙᓪᓕᐊᓂᖃᕐᓗᑎᒃ ᑎᑎᕋᖅᑕᐅᒋᐊᕐᙵᖅᑐᒥᑦ ᐃᓄᒃᑐᑦ 
ᐅᖃᐅᓯᓕᕆᓂᕐᒥᑦ ᐃᓚᓕᐅᔾᔨᓂᖅ (ILI), ᖃᓪᓗᓈᑐᑦ 
ᐅᖃᐅᓯᓕᕆᓂᕐᒥᑦ, ᐅᖃᐅᓯᕐᙵᐅᒻᒥᑦ (ELA1), ᖃᓪᓗᓈᑐᓪᓗ 
ᐅᖃᐅᓯᒃᑲᓐᓂᕐᒧᑦ (EL2) ᐃᓕᓐᓂᐊᕈᑎᒃᓴᓂᒃ ᒥᑭᔫᑕᐅᓂᖅᐹᓂ 
ᖁᕝᕙᓯᖕᓂᓕᖕᓄᑦ 6−ᒧᑦ

	z ᐱᕙᓪᓕᐊᓂᖃᖅᑎᑦᑎᓂᖅ ᑎᑎᕋᖅᑕᐅᒋᐊᕐᙵᖅᑐᓂᑦ 
ᐃᖃᐃᓕᓴᖅᑐᓕᕆᓂᕐᒧᑦ, ᐃᓅᓯᖃᑦᑎᐊᕋᓱᐊᕐᓂᕐᒧᑦ, 
ᖃᓄᐃᙱᑦᑎᐊᕐᓂᕐᒧᓪᓗ, ᐃᓄᓕᕆᓂᕐᒥᑦ ᐃᓕᓐᓂᐊᕐᓂᕐᒧᑦ, 
ᓈᓴᐅᓯᕆᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ, ᓴᓇᐅᒐᓕᕆᓂᕐᒧᑦ 
ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒐᒃᓴᓂᑦ ᒥᑭᔫᑕᐅᓂᖅᐹᓂ 
ᖁᕝᕙᓯᖕᓂᓕᖕᓄᑦ 6−ᒧᑦ. ᐊᑐᓂ ᑖᒃᑯᐊ ᐱᔾᔪᑎᖃᖅᑐᑦ 
ᐱᕙᓪᓕᐊᓂᖃᖅᑐᑦ ᑐᕌᒐᖃᖅᖢᑎᒃ ᑲᒪᒋᔭᖃᕐᓂᕐᒥᒃ ᐃᓄᒃᑑᖓᔪᓂ 
ᖃᓪᓗᓈᑑᖓᔪᓂᒡᓗ ᐅᖃᐅᓯᑎᒍᑦ.

	z ᑭᖑᓪᓕᕐᒥ ᑎᑎᕋᖅᑕᐅᒋᐊᕐᙵᖅᑐᑦ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ, 
ᐅᖃᐅᓯᕐᙵᐅᒻᒧᑦ (ILA1) ᐃᓄᒃᑐᓪᓗ ᐅᖃᐅᓯᒃᑲᓐᓂᕐᒧᑦ (IL2) 
ᐃᓕᓐᓂᐊᕈᑎᒃᓴᓂᒃ ᒥᑭᔫᑕᐅᓂᖅᐹᓂ ᖁᕝᕙᓯᖕᓂᓕᖕᓄᑦ 6−ᒧᑦ 
ᐱᔭᕇᖅᑕᑦ ᕿᒥᕐᕈᔭᐅᓪᓗᑎᒡᓗ 

2022

	z ᐱᖓᔪᖓᓂᑦ ᑎᑎᕋᖅᑕᐅᒋᐊᕐᙵᖅᑐᑦ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ, 
ᐅᖃᐅᓯᕐᙵᐅᒻᒧᑦ (ILA1) ᐃᓄᒃᑐᓪᓗ ᐅᖃᐅᓯᒃᑲᓐᓂᕐᒧᑦ (IL2) 
ᐃᓕᓐᓂᐊᕈᑎᒃᓴᓂᒃ ᒥᑭᔫᑕᐅᓂᖅᐹᓂ ᖁᕝᕙᓯᖕᓂᓕᖕᓄᑦ 6−ᒧᑦ 
ᐱᔭᕇᖅᑕᑦ  

	z ᑎᑎᕋᖅᑕᐅᒋᐊᕐᙵᖅᑐᑦ ᐃᓄᒃᑐᑦ ᐅᖃᐅᓯᓕᕆᓂᕐᒥᑦ 
ᐃᓚᓕᐅᔾᔨᓂᖅ (ILI), ᖃᓪᓗᓈᑐᑦ ᐅᖃᐅᓯᓕᕆᓂᕐᒥᑦ, 
ᐅᖃᐅᓯᕐᙵᐅᒻᒧᑦ (ELA1), ᖃᓪᓗᓈᑐᓪᓗ ᐅᖃᐅᓯᒃᑲᓐᓂᕐᒧᑦ 
(EL2), ᐃᖃᐃᓕᓴᖅᑐᓕᕆᓂᕐᒧᑦ, ᐃᓅᓯᖃᑦᑎᐊᕋᓱᐊᕐᓂᕐᒧᑦ, 
ᖃᓄᐃᙱᑦᑎᐊᕐᓂᕐᒧᓪᓗ, ᐃᓄᓕᕆᓂᕐᒥᑦ ᐃᓕᓐᓂᐊᕐᓂᕐᒧᑦ, 
ᓈᓴᐅᓯᕆᓂᕐᒧᑦ, ᖃᐅᔨᓴᖅᑐᓕᕆᓂᕐᒧᑦ, ᓴᓇᐅᒐᓕᕆᓂᕐᒧᑦ 
ᐃᓕᓐᓂᐊᕐᓂᕐᒧᑦ ᐃᓕᓐᓂᐊᒐᒃᓴᓂᑦ ᒥᑭᔫᑕᐅᓂᖅᐹᓂ 
ᖁᕝᕙᓯᖕᓂᓕᖕᓄᑦ 6−ᒧᑦ ᐱᔭᕇᖅᑕᐅᓯᒪᓂᐊᕋᓱᒋᔭᐅᔪᑦ ᑎᓯᐱᕆ 
2022−ᒥᑦ

	z ᕿᒥᕐᕈᓂᖃᐃᓐᓇᕐᓂᐊᖅᑐᑦ ᐃᓕᓐᓂᐊᕈᑎᒃᓴᓂ ᓯᓚᑖᓃᖔᑐᓂᓪᓗ 
ᐃᓕᓐᓂᐊᖅᑎᑦᑎᔨᓂ ᑲᒪᒋᔭᖃᖅᐸᑦᑐᓂ ᐃᒪᐃᑦᑐᓂ 

	{ ᐃᓚᒋᓪᓗᒍ ᑲᑎᒪᓂᑎᑦᑎᒋᐊᕐᖓᕐᓂᖅ ᐊᕐᕕᐊᓂ ᐃᓄᐃᑦ 
ᐅᖃᐅᓯᖓᑎᑦ ᐃᓕᓐᓂᐊᕈᑎᒃᓴᓂᑦ ᖁᕝᕙᓯᓐᓂᓕᓐᓄᑦ 
7-ᒥᑦ 9−ᒧᑦ, ᐃᓅᓯᓕᕆᓂᕐᒥᒡᓗ ᖃᓄᐃᖖᒋᑦᑎᐊᕐᓂᕐᒧᑦ 
ᐃᓅᑦᑎᐊᕐᓂᕐᒧᓪᓗ ᖁᕝᕙᓯᓐᓂᓕᓐᓄᑦ 7-ᒥᑦ 9−ᒧᑦ.

ᑭᖑᓪᓕᕐᒥ ᐱᓕᕆᐊᖑᔪᒃᓴᑦ
ᓯᕗᒻᒧᐊᒃᐸᓪᓕᐊᓂᖅ, ᐱᓕᕆᕝᕕᖕᒥᐅᑦ ᐱᓕᕆᐊᖃᐃᓐᓇᕐᓂᐊᖅᑐᑦ 
ᓄᓇᕗᒻᒥ ᓴᓇᔭᐅᔪᓂ ᐃᓕᓐᓂᐊᕈᑎᒃᓴᓂᑦ. ᐊᑖᓂ ᓇᓗᓇᐃᔭᖅᓯᒪᔪᑦ 
ᐱᓕᕆᐊᕆᔭᐅᓛᖅᑐᑦ.

2023 – 2025

	z ᐱᕙᓪᓕᐊᓃᑦ ᖁᕝᕙᓯᖕᓂᓕᖕᓄᑦ 7−ᒥᑦ 9−ᒧᑦ ᐃᓄᒃᑐᑦ 
ᐅᖃᐅᓯᓕᕆᓂᕐᒧᑦ, ᐅᖃᐅᓯᕐᖓᐅᒻᒧᑦ (ILA1), ᐃᓄᒃᑐᑦ 
ᐅᖃᐅᓯᒃᑲᓐᓂᕐᒧᑦ (IL2), ᐃᓄᒃᑐᓪᓗ ᐅᖃᐅᓯᓕᕆᓂᕐᒥᑦ 
ᐃᓚᓕᐅᔾᔨᓂᕐᒧᑦ (ILI) ᐃᓕᓐᓂᐊᕈᑎᒃᓴᑦ 

	z ᐱᕙᓪᓕᐊᓂᐅᔪᑦ ᖁᕝᕙᓯᖕᓂᓕᖕᓂᑦ 7–ᒥᑦ 9−ᒧᑦ 
ᐃᓕᓐᓂᐊᕈᑎᒃᓴᓂ ᐊᓯᖏᓐᓂᒃ ᐱᓕᕆᐊᒃᓴᓂ 

	z ᑎᒍᒥᐊᖅᑎᐅᖃᑕᐅᔪᑦ ᑲᑎᒪᓂᖏᑦ ᕿᒥᕐᕈᓃᓪᓗ ᐃᓕᓴᐃᔨᓂᑦ 
ᐱᔾᔪᑎᖃᖅᑐᓂᒡᓗ ᐱᓕᕆᔨᒻᒪᕆᖕᓂᒃ 

2024 - 2027 

	z ᐱᕙᓪᓕᐊᓂᖃᕐᓗᑎᒃ ᖁᕝᕙᓯᖕᓂᓕᖕᓄᑦ 10−ᒥᑦ 12-ᒧᑦ 
ᑎᑎᕋᖅᑕᐅᒋᐊᕐᙵᖅᑐᓂᑦ ᐃᓄᒃᑐᑦ ᐅᖃᐅᓯᓕᕆᓂᕐᒧᑦ, 
ᐅᖃᐅᓯᕐᙵᐅᒻᒧᑦ (ILA1), ᐃᓄᒃᑐᓪᓗ ᐅᖃᐅᓯᒃᑲᓐᓂᕐᒧᑦ 
(IL2), ᐃᓄᒃᑐᓪᓗ ᐅᖃᐅᓯᓕᕆᓂᕐᒥᑦ ᐃᓚᓕᐅᔾᔨᓂᕐᒧᑦ (ILI) 
ᐃᓕᓐᓂᐊᕈᑎᒃᓴᑦ 

	z ᐱᕙᓪᓕᐊᓂᐅᔪᑦ ᖁᕝᕙᓯᖕᓂᓕᖕᓂᑦ 10–ᒥᑦ 12−ᒧᑦ 
ᐃᓕᓐᓂᐊᕈᑎᒃᓴᓂ ᐊᓯᖏᓐᓂᒃ ᐱᓕᕆᐊᒃᓴᓂ 

	z ᑎᒍᒥᐊᖅᑎᐅᖃᑕᐅᔪᑦ ᑲᑎᒪᓂᖏᑦ ᕿᒥᕐᕈᓃᓪᓗ ᐃᓕᓴᐃᔨᓂᑦ 
ᐱᔾᔪᑎᖃᖅᑐᓂᒡᓗ ᐱᓕᕆᔨᒻᒪᕆᖕᓂᒃ 




